Мәжіліс депутаты – депутаттық Фракция мүшесі М.Бопазов 

Тараз қаласының кондитерлік фабрика ұжымымен кездесті   
2019 жылғы 20 тамыз күні Қазақстан Республикасы Парламенті Мәжілісінің депутаты – парламенттік Фракция мүшесі Марат Бопазов Жамбыл облысында  сапары барысында жылына 2 100 тонна өнім өндіретін «Сәуле» кондитерлік фабрикасында болды. Фабрика ұжымымен кездесіп, зауыттың жұмысы, тыныс-тіршілігімен танысып, жан-жақты мәлімет алды. Жобаның жалпы сомасы             1,2 млрд теңгені құрайды.    
 Кәсіпорын жылына 2160 тонна өнім өндіруге қауқарлы. Кәсіпорын басшылығы 2016-2017 жылдар аралығында жабдық сатып алуға және коммерциялық жылжымайтын мүлікті қайта жаңартып, вафли өндіретін желі сатып алуға несие алған. Кондитерлік өндіріс негізінген вафли өнімінің түрлерін шығарумен айналысады. 
Бүгінгі таңда фабриканың жоба құны 850 млн теңге болатын  екінші кезеңінің құрылысын аяқталуда. Жоба биыл іске қосылып, кәсіпорынның толық жылдық қуаты 4500 тонна болады деп жоспарлануда, бұған байланысты қосымша 70 адамға жұмыс орны ашылған. Жобаның екінші кезеңі ағымдағы жылдың аяғында пайдалануға берілмек. «Бизнестің жол картасы – 2020» мемлекеттік бағдарламасы арқылы  қомақты қаржыға несие алып, жұмысын жандандырып отырған кәсіпорын өңір экономикасын арттыруға өз үлесін тигізуде. 
Сонымен қатар, биыл жаңа корпус құрылысы мен жаңа өндірістік желілерді сатып алу көзделген. Заманауи жабдықтарды іске қосу кәсіпорын қуаттылығын  4 500 тоннадан 12 000 тоннаға дейін ұлғайтуға, сондай-ақ, өнімдерді экспортқа шығаруға жол ашады. Сонымен қатар қосымша 170 жаңа жұмыс орны ашылмақ. 
